
Lauro Ikastolako 2030 Agenda-plana 

Gure 2030 Agenda-planean Garapen Jasangarrirako 18 Helburu lantzen ditugu: Nazio Batuen 
Erakundeak definitutako 17ak, gehi 18.a: HIZKUNTZA ETA KULTURA ANIZTASUNA. Ikasturte 
honetan, gure planak 196 ekimen ditu, 18 Helburuak barne hartzen dituztenak, NBEk 
proposatutako 169 helmugetatik 56 landuz. Ekimen horietako gehienak Ikastolako maila 
guztietako kurrikulumean integratuta daude.


Gure plana gure ekintza-eremua, gure misioa, ikuspegia eta balioak, Hezkuntza Dekretua, gure 
ikasleak, gure ingurunea, gure hizkuntza eta kultura, eta Hezkuntza Kooperatiba gisa ditugun 
helburuak kontuan hartuta definitzen eta garatzen da. Lauro Ikastolan, Garapen Jasangarrirako 
Helburuak lortzeko gure ekarpena egin nahi dugu gizartean, tokiko mailatik hasi eta mundu 
mailaraino. Gure leloak dioen bezala, Garapen Jasangarrirako Helburuak landuz, gure inguru 
eta munduaren hobekuntzan parte hartzen dugu.


4.7 helmugan oinarrituta, ikasleen prestakuntzaren etapa guztietan GJHak garatzeko oinarria 
dena, gure ikasleekin egiten ditugun proiektu eta ikas-egoeretan, GJHak elkarri lotuta lantzen 
ditugu, eta horrek 2030 Agendaren ikuspegi holistikoa lortzen laguntzen digu. Gure planean 
zehaztuta dugun ekimen bakoitza GJH zehatz baten barruan kokatzen den arren, beti egongo da 
beste helburu batekin edo gehiagorekin harremanduta.


Gure Planaren helburu, xede eta ekimenen diseinu, gainbegiratze, berrikuspen eta lorpenerako, 
Ikastolako eragile guztiek parte hartzen dugu: Zuzendari Gerenteak eta 2030 Agendaren 
arduradunak Planaren koordinatzaile gisa, Zuzendaritza Taldeak, 2030 Agendako Talde Gidariak, 
irakasleek, Zerbitzu eta Mantentze-lanetako langileek, Eskola Kontseiluak, Kooperatibisten 
Batzarrean ordezkatuta dauden familiek, non kudeaketa soziala eta urteko txostenak onartzen 
diren, 2030 Agenda Plana barne, gure aliantzek, eta batez ere, gure ikasleek.


100 ikaslek baino gehiagok 2030 Agendako ordezkari gisa lan egiten dute Lehen Hezkuntzako 3. 
mailatik Batxilergoko 2. mailara arte. Lehen Hezkuntzan, 2030 Agendako ordezkariaren eginkizuna 
txandaka burutzen da, beraz, ia ikasle guztiek parte hartzen dute etapa horretan 2030 Agendako 
ordezkari gisa. Laurok Eskola Jasangarriaren ziurtagiria duen eskola denez, ordezkari horietako 
talde batek IRAES21eko ordezkari gisa ere jarduten dugu, Hezkuntza Sailaren menpe dagoen 
Euskadiko Eskola Jasangarrien Sarean eta Euskal Confintean parte hartuz beste ikastetxe 
batzuetako ordezkariekin batera. Ikasle ordezkari hauen guztien lanak asko errazten du Ikastolako 
ikasle, irakasle, Zuzendaritza Talde, familien eta aliantzen parte-hartzea egiten ditugun 
ekimenetan.


Lauro 2030 Agenda-planaren barruan, Ikastolako instalazioen eta eraikinen kudeaketak garrantzi 
berezia du, hainbat GJH zuzenean hartzen baititu barne, hala nola, 6.a: EDATEKO URA ETA 
SANEAMENDUA, 7.a: ENERGIA BERRIZTAGARRIAK, 8.a: LAN DUINA ETA HAZKUNDE 
EKONOMIKOA, 9.a: INDUSTRIA, BERRIKUNTZA ETA AZPIEGITURAK, 11.a: HIRI ETA 
KOMUNITATE JASANGARRIAK, 12.a: KONTSUMO ETA EKOIZPEN ARDURATSUAK, eta 
zuzenean eragiten diote 13. helburuari: KLIMA BABESTEKO EKINTZA.



